
	इस अंक के आकर्षण
	उच्च शिक्षा विभाग म.प्र शासन द्वारा निर्देशित

	अकादमिक कैलेंडर सत्र - 2026-27

	माह- जुलाई 2026
	🌸श्रद्धांजलि एवं सेवा का प्रेरणादायी संगम 🌸
	दिनांक- 02 जून 2026 को पूर्व मुख्यमंत्री एवं महाविद्यालय के प्रेरणास्रोत श्रद्धेय बाबूलाल गौर जी की 96वीं जयंती के अवसर पर महाविद्यालय परिसर में निःशुल्क स्वास्थ्य परीक्षण शिविर का आयोजन किया गया। इस अवसर पर मध्यप्रदेश शासन की राज्य मंत्री श्रीमती कृष्णा गौर, महाविद्यालय के प्राचार्य डॉ. संजय कुमार जैन तथा जनभागीदारी समिति के अध्यक्ष श्री बारेलाल अहिरवार ने श्रद्धेय बाबूलाल गौर जी की प्रतिमा पर पुष्पांजलि अर्पित कर उन्हें भावभीनी श्रद्धांजलि दी। तत्पश्चात सभी ने स्वास्थ्य परीक्षण शिविर का अवलोकन किया एवं स्वयं भी स्वास्थ्य परीक्षण कराया। राज्य मंत्री श्रीमती कृष्णा गौर ने महाविद्यालय द्वारा शिक्षा, जनसेवा एवं सामाजिक उत्तरदायित्व के क्षेत्र में किए जा रहे सतत प्रयासों की सराहना करते हुए बाबूलाल गौर जी के आदर्शों को आत्मसात करने का आह्वान किया। श्रद्धेय बाबूलाल गौर जी का संपूर्ण जीवन सेवा, सादगी, जनकल्याण और विकास के प्रति समर्पित रहा। उनकी प्रेरणादायी विरासत हमें समाज सेवा, शिक्षा और राष्ट्र निर्माण के पथ पर निरंतर आगे बढ़ने की प्रेरणा देती है।
	श्रद्धेय बाबूलाल गौर जी को उनकी 96वीं जयंती पर विनम्र श्रद्धांजलि एवं शत-शत नमन।
	माह- जुलाई 2026
	विश्व पर्यावरण दिवस पर स्वच्छता एवं वृक्षारोपण अभियान

	दिनांक- 05 जून 2026 को विश्व पर्यावरण दिवस के अवसर पर महाविद्यालय की NCC इकाई द्वारा महाविद्यालय परिसर में स्वच्छता अभियान एवं वृक्षारोपण कार्यक्रम का आयोजन किया गया। कार्यक्रम के दौरान महाविद्यालय के प्राचार्य डॉ. संजय कुमार जैन ने उपस्थित सभी प्राध्यापकों, कर्मचारियों एवं छात्र-छात्राओं को "हरित शपथ" एवं "मिशन शपथ" दिलाई। उन्होंने सभी को पृथ्वी एवं उसके प्राकृतिक पर्यावरण की रक्षा के लिए सदैव प्रयासरत रहने, प्राकृतिक संसाधनों का विवेकपूर्ण उपयोग करने, ऊर्जा एवं जल संरक्षण अपनाने, एकल-उपयोग प्लास्टिक का प्रयोग न करने, प्लास्टिक बैग के स्थान पर कपड़े एवं कागज़ के थैलों का उपयोग करने, अधिक से अधिक वृक्ष लगाने तथा पर्यावरण संरक्षण के लिए अपने दैनिक जीवन में सकारात्मक एवं सतत परिवर्तन लाने का संकल्प दिलाया। इस अवसर पर एनसीसी अधिकारी ए एन ओ डॉ. वर्षा चौहान, डॉ. कीर्ति श्रीवास्तव, डॉ. कमलेश नेगी, डॉ. अर्चना जैन, डॉ. सुषमा जादौन, प्रो. शालिनी तिवारी, डॉ. मधुरानी, श्रीमती डाली खटवानी सहित महाविद्यालय के प्राध्यापकगण, कर्मचारी एवं बड़ी संख्या में छात्र-छात्राएँ उपस्थित रहे।
	माह- जुलाई 2026
	श्री फिरोज ख़ान जी को गौरवपूर्ण उपलब्धि पर हार्दिक बधाई
	दिनांक- 13 जून 2026। बाबूलाल गौर शासकीय स्नातकोत्तर महाविद्यालय, भेल, भोपाल के अतिथि क्रीड़ा अधिकारी श्री फिरोज ख़ान एवं उनके सहयोगियों को भारत सरकार के पेटेंट कार्यालय द्वारा विकसित है।   "Intelligent Fitness Monitoring Unit for Biometric and Psychometric Analysis" के डिज़ाइन पंजीकरण की महत्वपूर्ण उपलब्धि प्राप्त हुई है। यह नवाचार खेल विज्ञान, स्वास्थ्य निगरानी एवं मनोवैज्ञानिक विश्लेषण के क्षेत्र में उपयोगी सिद्ध हो सकता है। इस उपलब्धि से महाविद्यालय का गौरव बढ़ा है तथा नवाचार, अनुसंधान एवं तकनीकी उत्कृष्टता को नई पहचान मिली है । महाविद्यालय के प्राचार्य डॉ. संजय कुमार जैन ने श्री फिरोज ख़ान एवं उनकी टीम को इस उपलब्धि पर हार्दिक बधाई एवं शुभकामनाएँ देते हुए कहा कि यह सफलता महाविद्यालय में अनुसंधान एवं नवाचार की सुदृढ़ होती संस्कृति का प्रमाण है। उन्होंने विश्वास व्यक्त किया कि श्री फिरोज ख़ान भविष्य में भी अपने नवाचारों के माध्यम से संस्थान, प्रदेश एवं राष्ट्र का नाम गौरवान्वित करते रहेंगे।

	21 जून 2026 – अंतर्राष्ट्रीय योग दिवस

	दिनांक - 21 जून 2026 को अंतर्राष्ट्रीय योग दिवस के अवसर पर महाविद्यालय की राष्ट्रीय सेवा योजना (NSS) इकाई द्वारा सामूहिक योग अभ्यास का सफल आयोजन किया गया। इस अवसर पर स्वयंसेवकों, प्राध्यापकों एवं विद्यार्थियों ने उत्साहपूर्वक सहभागिता करते हुए नियमित योग को स्वस्थ, संतुलित एवं अनुशासित जीवन का आधार बनाने का संकल्प लिया। योग केवल शारीरिक व्यायाम नहीं, बल्कि मानसिक शांति, आत्मबल और सकारात्मक जीवनशैली का सशक्त माध्यम है। हम सभी योग को अपनी दैनिक दिनचर्या का अभिन्न अंग बनाकर स्वस्थ भारत के निर्माण में अपना योगदान देंगे । सभी ने योग दिवस पर यह शपथ ली ।
	माह- जुलाई 2026
	पर्यटन एवं होटल प्रबंधन क्षेत्र में रोजगार के बढ़ते अवसरों पर विचार गोष्ठी आयोजित
	दिनांक - 26 जून 2026 को महाविद्यालय में पर्यटन और होटल प्रबंधन में रोजगार अवसर विषय पर एक प्रेरक विचार गोष्ठी का आयोजन किया गया। कार्यक्रम में पर्यटन एवं होटल उद्योग में उपलब्ध रोजगार की संभावनाओं, कौशल विकास तथा बदलते रोजगार परिद्रश्य पर विशेषज्ञों ने अपने विचार साझा किए। मुख्य वक्ता एवं मध्य प्रदेश टूरिज्म डेवलपमेंट कॉर्पोरेशन के पूर्व महाप्रबंधक श्री प्रकाश परिहार ने बताया कि भारत में पर्यटन एवं होटल उद्योग देश के कुल रोजगार का महत्वपूर्ण आधार बन चुका है तथा वर्ष 2026-27 तक इस क्षेत्र में लगभग 8 लाख नए रोजगार सृजित होने की संभावना है। उन्होंने कहा कि पर्यटन स्थलों पर आवास, भोजन, मनोरंजन, डेस्टिनेशन विकास एवं होम-स्टे जैसी सेवाओं के विस्तार से युवाओं के लिए स्वरोजगार एवं रोजगार के नए द्वार खुल रहे हैं। महाविद्यालय के प्राचार्य डॉ. संजय जैन ने अपने संबोधन में कहा कि सूचना प्रौद्योगिकी आधारित सेवाओं, ऑनलाइन टिकटिंग-बुकिंग तथा पर्यटन गतिविधियों में निरंतर वृद्धि के कारण स्थानीय स्तर पर रोजगार के अवसर तेजी से बढ़ रहे हैं। उन्होंने विद्यार्थियों से पर्यटन एवं होटल प्रबंधन जैसे उभरते क्षेत्रों में कौशल विकसित कर भविष्य की संभावनाओं का लाभ उठाने का आह्वान किया। विशेषज्ञ डॉ. उषा परिहार ने बताया कि वर्तमान समय में पर्यटन एवं होटल प्रबंधन के क्षेत्र में पीजी डिप्लोमा एवं डिग्रीधारी युवाओं की मांग लगातार बढ़ रही है। उन्होंने विद्यार्थियों को इस क्षेत्र में उपलब्ध विविध करियर विकल्पों की जानकारी देते हुए अपने कौशल और ज्ञान को निरंतर विकसित करने की प्रेरणा दी। कार्यक्रम में महाविद्यालय के प्राध्यापकों एवं विद्यार्थियों ने उत्साहपूर्वक सहभागिता करते हुए पर्यटन एवं होटल प्रबंधन क्षेत्र में उपलब्ध रोजगार संभावनाओं की उपयोगी जानकारी प्राप्त की।

	माह- जुलाई 2026
	सेवानिवृति अंत नही , नए जीवन का आरंभ है
	दिनांक - 30 जून 2026 को महाविद्यालय के अंग्रेजी विभाग की अध्यक्ष डाॅ. इलारानी श्रीवास्तव के सेवानिवृत्त होने के अवसर पर सम्मान एवं विदाई समारोह का गरिमामय आयोजन किया गया। महाविद्यालय के प्राचार्य डॉ. संजय कुमार जैन ने डॉ. इलारानी श्रीवास्तव को उनके उत्कृष्ट शैक्षणिक योगदान, अनुकरणीय कार्यशैली एवं दीर्घ सेवाकाल के लिए सम्मानित करते हुए उनके स्वस्थ, सुखमय एवं सफल जीवन की शुभकामनाएँ दीं। उन्होंने कहा कि डॉ. इलारानी श्रीवास्तव का समर्पण, अनुशासन एवं विद्यार्थियों के प्रति उनकी प्रतिबद्धता सदैव महाविद्यालय परिवार के लिए प्रेरणास्रोत रहेगी। इस अवसर पर महाविद्यालय के प्राध्यापक, अधिकारी एवं कर्मचारी उपस्थित रहे। सभी ने डॉ. श्रीवास्तव के व्यक्तित्व एवं कृतित्व की सराहना करते हुए उन्हें पुष्पगुच्छ एवं स्मृति-चिन्ह भेंट कर सम्मानित किया तथा उनके उज्ज्वल एवं मंगलमय भविष्य की कामना की। यह आयोजन महाविद्यालय के स्टाफ क्लब द्वारा आयोजित किया गया । स्टाफ क्लब अध्यक्ष डॉ. अनुराधा दुबे ने कार्यक्रम का संचालन किया ।
	कार्यक्रम का समापन भावपूर्ण विदाई एवं शुभकामनाओं के साथ हुआ।

	समाचार पत्रों से
	कार्यक्रम की विवरणिकाएँ
	tarangnews2024@gmail.com
	माह- जुलाई 2026

	स्टूडेंट कॉर्नर
	सभी नियमित विद्यार्थियों के लिए अनिवार्य

	तरंग स्टार
	महाविद्यालय परिवार की ओर से इन छात्रों को बधाई!
	tarangnews2024@gmail.com
	माह- जुलाई 2026

	सभी नियमित विद्यार्थियों को प्रतिदिन महाविद्यालय की निर्धारित ड्रेस में आना एवं महाविद्यालय से प्रदाय अधिकृत परिचय पत्र साथ में रखना अनिवार्य है ।

	आगामी कार्यक्रम
	संपादक की पाती

